
"KERUNTUHAN AKHLAK MENGUNDANG BALA" 

 (24 Januari 2020/ 28 Jamadilawal 1441H) 

 الَحَْمْدُ للَِّهِ القْائَلِْ:
رۡضِ وَلََٰكِن

َ
مَاءِٓ وَٱلۡۡ ِنَ ٱلسَّ  لفََتَحۡنَا عَليَۡهِم برَكَََٰتٖ م 

ْ قَوۡا ْ وَٱتَّ هۡلَ ٱلقُۡرَىٰٓ ءَامَنُوا
َ
نَّ أ

َ
 وَلوَۡ أ

خَذۡنََٰ 
َ
بوُاْ فأَ    . هُم بمَِا كََنوُاْ يكَۡسِبُونَ كَذَّ

َّ اللَّهُ وَحْدَهُ لاَ شَرِيْكَ لهَُ، وَاَشْ  َّ ا لِهََ ا لِا دًا عَبْدُهُ وَرَسُوْلهُُ. اشَْهَدُ انَ لا  هَدُ انََّ مُحَمَّ

دٍ وَعَلَى ا لهِِ وَاصَْحَابهِِ اجَْمَعِينَ. دِناَ مُحَمَّ  الَلَّهُمَّ صَلِّ وَسَلِّمْ عَلَى سَيِّ

 مُتَّقُونَ.تَّقُوا اللَّهَ، اوُْصِيكُمْ وَا يَِّايَ بتَِقْوَى اللَّهِ، فَقَدْ فَازَ الْ عْدُ، فَيَا عِبَادَ اللَّهِ، اِ ا بَ امََّ 
يْطَانِ الرَّجِيمِ  :ىالَ عَ تَ  هُ اللَّ  الَ قَ   ،اعَُوذُ باِللَّهِ مِنَ الشَّ

هَا يُّ
َ
ٰٓأ ِينَ  يَ ْ ءَامَنُواْ  ٱلََّّ َ  ٱتَّقُوا سۡلمُِونَ  ۦاتهِِ حَقَّ تُقَ  ٱللَّّ نتُم مُّ

َ
  . وَلََ تَمُوتُنَّ إلََِّ وَأ

 
 

Sidang Jemaah Yang Dihormati Sekalian, 

Marilah bersama-sama kita memperbanyakkan ingatan kepada Allah SWT, 

kerana dengan banyak mengingati Allah, hati dan akal kita akan menjadi 

lapang dan tenang. Dengan ketenangan akal dan kesucian hati, kita akan 

memahami segala perintah Allah SWT, iaitu dengan melaksanakan segala 

suruhan-Nya dan meninggalkan segala larangan-Nya. Pada saat yang 

penuh barakah ini, marilah sama-sama kita mendengar dan menghayati 

khutbah yang bertajuk: “Keruntuhan Akhlak Mengundang Bala”. 

Sidang Jumaat Yang Dihormati Allah, 

Akhlak dalam Islam adalah tingkah laku yang sebati dalam diri seseorang 

dan dilakukan secara terus menerus. Apabila seseorang melakukan 

perbuatan baik yakni sifat mahmudah, maka perbuatan tersebut dikatakan 

akhklak mulia. Sebaliknya, apabila seseorang melakukan perbuatan buruk 

yakni sifat mazmumah, maka perbuatan tersebut dikatakan akhlak yang 

buruk. 

 

Sidang Jumaat Yang Dirahmati, 

Jika diselidiki dengan teliti, keruntuhan akhlak yang berlaku dalam 

masyarakat Islam kini maka didapati ianya berpunca daripada kurangnya 

ilmu agama. Gagal menjaga hubungan dengan Allah SWT dan Rasulullah 

SAW dengan meninggalkan al-Quran dan as-Sunnah. Hal ini jika dibiarkan 

berterusan tanpa diperbaiki akan lebih meruntuhkan akhlak umat Islam 

malah mampu menghancurkan negara. Firman Allah SWT dalam surah al-

A’raf ayat 96: 

يْطَانِ الرَّجِيمِ   اَعُوذُ باِللَّهِ مِنَ الشَّ
 لفََتَحۡنَا عَليَۡهِ 

ْ قَوۡا ْ وَٱتَّ هۡلَ ٱلقُۡرَىٰٓ ءَامَنُوا
َ
نَّ أ

َ
ِ وَلوَۡ أ رۡضِ وَلََٰ م برَكَََٰتٖ م 

َ
مَاءِٓ وَٱلۡۡ كِن نَ ٱلسَّ

خَذۡنََٰهُم
َ
بوُاْ فأَ  بمَِا كََنوُاْ يكَۡسِبُونَ   كَذَّ

Maksudnya: “Dan (Tuhan berfirman lagi): Kalau sekiranya penduduk negeri 

itu, beriman serta bertakwa, tentulah Kami akan membuka kepada mereka 

(pintu pengurniaan) yang melimpah-limpah berkatnya, dari langit dan bumi. 

Tetapi mereka mendustakan (rasul Kami), lalu Kami timpakan mereka 

dengan azab seksa disebabkan apa yang mereka telah usahakan”. 

 

Sidang Jumaat Yang Dimuliakan Allah, 

Sebagai umat Islam, kita hendaklah menyedari bahawa mengengkari 

perintah Allah bukan hanya berlaku dengan cara menyembah berhala 

sahaja, tetapi termasuklah juga tidak meyakini kepada hukum-hukum dan 

janji-janji Allah, tidak melaksanakan suruhan-suruhan-Nya, dan tidak 

menghiraukan dosa dan pahala. Dalam surah al-Qasas ayat 59 Allah 

menyebut: 

يْطَانِ الرَّجِيمِ   اَعُوذُ باِللَّهِ مِنَ الشَّ
هۡلهَُا ظََٰلمُِونَ  ... 

َ
 وَمَا كُنَّا مُهۡلكِِِ ٱلقُۡرَىٰٓ إلََِّ وَأ

 

Maksudnya: “… Dan tidaklah menjadi kebiasaan Kami membinasakan 

mana-mana negeri melainkan setelah penduduknya berlaku zalim”. 

Zalim bererti syirik kepada Allah, meninggalkan yang fardhu, terjerumus 

dalam pelbagai bentuk maksiat seperti berzina, minum arak, berjudi, 

mendedahkan aurat, memakan riba, memberi atau menerima rasuah dan 

sebagainya. 

 

Amat menyedihkan, terdapat dalam masyarakat kita hari ini yang 

menganggap bahwa berzina secara rela dan melakukan gejala seks bebas 

dan songsang (LGBT) hanyalah urusan peribadi sahaja. Orang lain tidak 

perlu mengambil peduli apatah lagi mengambil tindakan undang-undang ke 

atas pelakunya. 

 

Sidang Jumaat Yang Dirahmati Allah Sekalian, 

Menerusi kisah-kisah di dalam al-Quran, kita diberitahu berkenaan  umat-

umat terdahulu yang dibinasakan. Sepertimana kisah kaum nabi Lut yang 

mengamalkan budaya seks songsang seperti (homoseksual) akhirnya 

ditimpa azab sebagaimana firman Allah dalam surah Hud ayat 82-83: 

يْطَانِ الرَّجِيمِ   اَعُوذُ باِللَّهِ مِنَ الشَّ
نضُودٖ  يلٖ مَّ ِ ِن سِج  مۡطَرۡناَ عَليَۡهَا حِجَارَةٗ م 

َ
َٰليَِهَا سَافلِهََا وَأ مۡرُناَ جَعَلنَۡا عَ

َ
ا جَاءَٓ أ    . فلَمََّ

لمِِيَن ببَِعيِدٖ  َٰ سَوَّمَةً عِندَ رَب كََِۖ وَمَا هَِِ مِنَ ٱلظَّ    . مُّ

Maksudnya: “Maka apabila datang (masa perlaksanaan) perintah kami, 

Kami jadikan negeri kaum Lut itu diterbalikkan (tertimbus segala yang ada 

di muka buminya) dan Kami menghujaninya dengan batu-batu dari tanah 

yang dibakar, menimpanya bertalu-talu. Batu-batu itu ditandakan di sisi 

Tuhanmu (untuk membinasakan mereka), dan ia pula tidaklah jauh dari 

orang yang zalim itu”. 

 

Allah SWT juga telah menyebutkan kisah menenggelamkan Firaun dan 

bala tenteranya dek kerana kesombongan Firaun dan keangkuhannya 

sehingga  mengaku dirinya sebagai tuhan. Begitu juga kisah engkarnya 

kaum Nabi Nuh yang menentang usaha-usaha dakwah Nabi. Mereka 

akhirnya tenggelam dalam banjir besar hingga tiada seorang pun yang 

selamat melainkan segelintir pengikut Nabi Nuh ‘Alaihi al-Salam sahaja.  

 

Sejarah juga menjadi bukti bahawa kejatuhan empayar-empayar besar 

dahulu adalah disebabkan lemahnya akidah serta tidak patuh pada syariat. 

Semoga kita di Malaysia khususnya di Negeri Pulau Pinang ini dipelihara 

Allah dari mengulangi sejarah yang sama serta terhindar dari kemurkaan-

Nya.  

Sidang Jumaat Yang Dikasihi, 

Khatib ingin menyeru para Jemaah sekalian. Marilah sama-sama kita 

tinggalkan perbuatan dosa dan maksiat yang boleh mengundang bala. Kita 

ajak diri kita, seluruh ahli keluarga dan orang di sekeliling untuk sentiasa 

taat kepada perintah Allah dan sabar dalam melaksanakannya. Janganlah 

menunggu sehingga bala menimpa, barulah datang rasa insaf dan sesal. 

Bimbang jika terjadi sebagaimana yang disebut dalam hadis diriwayatkan 

Zainab binti Jahsyi Radhiallahu Anha ketika beliau bertanya kepada 

Rasulullah SAW:  

الحُِوْنَ ؟ قَالَ : نعََمْ، ا ذَِا كَثرَُ الخَْبَثُ هِ، انَهَْلكُِ يَارَسُوْلَ اللَّ   وَفِيْنَا الصَّ
 

Maksudnya: “Wahai Rasulullah, apakah kita akan binasa sedangkan dalam 

kalangan kami ada orang yang soleh?”. Baginda menjawab: “Ya, benar jika 

keburukan telah bermaharajalela”. (Riwayat al-Bukhari) 

 

Sidang Jumaat Yang Dihormati Sekalian, 

Mengakhiri khutbah pada hari ini, mimbar ingin menyeru kepada saudara-

saudara sekalian agar mengambil pengajaran seperti berikut: 

Pertama: Akhlak menggambarkan sifat diri dan cermin peribadi umat 

Islam. Sekiranya seseorang muslim itu mempunyai akhlak yang buruk, 

maka secara automatik peribadi seseorang muslim itu juga akan menjadi 

buruk.  

Kedua: Umat Islam hendaklah meyakini bahawa berpegang dan 

mengamalkan ajaran-ajaran al-Quran dan as-Sunnah merupakan panduan 

yang utama bagi menjamin kesejahteraan dan keselamatan hidup di dunia 

dan akhirat. 

Ketiga: Keruntuhan akhlak masa kini dapat dibendung sekiranya umat 

Islam berpegang teguh dengan ajaran Islam. 

Keempat: Keruntuhan akhlak yang berlaku akan memberi kesan ke atas 

kedudukan masyarakat dan negara pada masa akan datang. 

Kelima: Umat Islam hendaklah bersama-sama membanteras gejala 

maksiat yang boleh merosakkan diri sendiri, keluarga, masyarakat dan 

negara serta boleh mengundang kemurkaan Allah SWT. 

 

يْطَانِ الرَّجِيمِ   اَعُوذُ باِللَّهِ مِنَ الشَّ
رۡ
َ
ْ فِِ ٱلۡۡ وا وسَََٰ بٱِلۡۡيَ نََِٰتِ فَٱسۡتكَۡبََُ َٰرُونَ وَفرِعَۡوۡنَ وَهََٰمََٰنََۖ وَلقََدۡ جَاءَٓهُم مُّ ْ سََٰبقِِينَ وَقَ    . ضِ وَمَا كََنوُا

خَذۡناَ بذَِنۢبِ 
َ
رسَۡلۡ فكَُُلّا أ

َ
نۡ أ نۡ خَسَفۡنَا بهِِ ناَ عَليَۡهِ هَِۦۖ فمَِنۡهُم مَّ يۡحَةُ وَمِنۡهُم مَّ خَذَتهُۡ ٱلصَّ

َ
نۡ أ حَاصِبٗا وَمِنۡهُم مَّ

ُ لِِظَۡلمَِهُمۡ وَ  غۡرَقۡنَاۚ وَمَا كََنَ ٱللَّّ
َ
نۡ أ رۡضَ وَمِنۡهُم مَّ

َ
نفُسَهُمۡ يَظۡلمُِونَ ٱلۡۡ

َ
   . لََٰكِن كََنوُٓاْ أ

Maksudnya: “Dan (ingatkanlah juga peristiwa kebinasaan) Qarun dan 

Firaun serta Haman. Dan demi sesungguhnya Nabi Musa telah datang 

kepada mereka membawa keterangan-keterangan (mukjizat) yang jelas 

nyata, lalu mereka berlaku sombong takbur di bumi (mendustakannya), 

padahal mereka tidak dapat melepaskan diri (dari azab Allah). Maka 

masing-masing Kami binasakan dengan sebab dosanya, iaitu di antaranya 

ada yang Kami hantarkan angin ribut menghujaninya dengan batu; dan ada 

yang dibinasakan dengan letusan suara yang menggempakan bumi; dan 

ada yang Kami timbuskan dia di bumi; dan ada pula yang Kami 

tenggelamkan di laut. Dan (ingatlah) Allah tidak sekali-kali menganiaya 

mereka, akan tetapi merekalah yang menganiaya diri sendiri”. (Surah al-

Ankabut: 39-40). 

 

كْرِ فَعَنِى بَارَكَ اللَّهُ لىِْ وَلكَُمْ فِى القُرْءَانِ العَْظِيْمِ، وَنَ  وَا يَِّاكمُْ بمَِا فِيْهِ مِنَ الْا يَاتِ وَالذِّ
مِيْعُ العَْليِمُ. اقَوُْلُ قَوْلىِ هَذَا وَاسَْتَغْ  َّهُ هُوَ السَّ فِرُ الحَْكِيْمِ، وَتَقَبَّلَ مِنِّى وَمِنْكُم تلَِاوَتَهُ، ا نِ

مَاتِ، وَالمُْؤْمِنِيْن وَالْمُؤْمِنَاتِ، اللَّهَ العَْظِيْمَ لىِ وَلكَُمْ، وَلسَِائرِِ المُْسْلمِِيْنَ وَالمُْسْلِ 
 فَاسْتَغْفِرُوْهُ ا نَِّهُ هُوَ الغَْفُوْرُ الرَّحِيْمُ.

 

 

 



9 

 

 

 خطبة كدوا

(Bulan Januari 2020)  

وَنسَْتَهْدِيْهِ وَنسَْتَغْفِرُهُ، وَنَعُوْذُ باِللَّهِ مِنْ شُرُوْرِ انَفُْسِنَا وَمِنْ الَحَْمْدُ للَِّهِ نحَْمَدُهُ وَنسَْتَعِيْنُهُ 
ئَاتِ اعَْمَالنَِا، مَنْ يَهْدِهِ اللَّهُ فَلاَ مُضِلَّ لَهُ، وَمَنْ يُضْلِلْ فَلاَ هَادِىَ لهَُ.  سَيِّ

َّ اللَّهُ وَحْدَهُ لاَ شَرِيْكَ لَ  َّ ا لِهََ ا لِا دًا عَبْدُهُ وَرَسُوْلهُُ. اشَْهَدُ انَ لا  هُ، وَاَشْهَدُ انََّ مُحَمَّ

دٍ وَعَلَى ا لهِِ  وَصَحْبهِِ وَالتَّابعِِيْنَ باِ ِحْسَانٍ ا لِىَ يَوْمِ  الَلَّهُمَّ صَلِّ وَسَلِّمْ وَبَاركِْ عَلَى سَيِّدِناَ مُحَمَّ
يْنِ.  الدِّ

خْوَةُ المُْؤْمِنُوْنَ! اتَِّقُوا اللَّهَ، اوُْصِيْكُمْ وَا يَِّايَ بتَِقْوَى اللَّهِ فَقَدْ  ا بَعْدُ، فَيَا ايَُّهَا الْا ِ  فَازَ امََّ
 المُْتَّقُوْنَ.

Sidang Jumaat Yang Dirahmati Allah, 

Saya berpesan kepada tuan-tuan dan diri saya sendiri supaya bertakwa 

kepada Allah SWT dengan mematuhi segala perintah-Nya dan menjauhi 

segala larangan-Nya. Sesungguhnya berbahagialah orang yang bertakwa 

kepada Allah. Di samping itu, sebagai tanda mensyukuri segala nikmat 

Allah yang dikurniakan kepada kita, marilah kita mencontohi akhlak nabi 

SAW dan para sahabat sehingga mereka digelar jutawan akhirat. Caranya 

ialah dengan memperbanyakkan sumbangan harta yang kita sayangi ke 

jalan Allah iaitu dengan melakukan amalan waqaf. 

Waqaf dari segi syarak ialah apa-apa harta yang ditahan hak pewaqaf ke 

atas harta tersebut daripada sebarang urusan jual beli, pewarisan, hibah 

dan wasiat di samping mengekalkan sumber fizikalnya, untuk kebajikan 

dengan niat untuk mendekatkan diri pewaqaf kepada Allah.  

Di negara kita, amalan berwaqaf telah lama diamalkan oleh generasi yang 

terdahulu. Mereka telah berjaya mewaqafkan harta melalui pembinaan 

masjid-masjid, sekolah-sekolah, pondok-pondok pengajian dan rumah-

rumah anak yatim. Berwaqaf adalah amalan mulia yang dapat melahirkan 

perasaan kasih sayang, menyemarakkan semangat saling bantu-

membantu antara satu sama lain. Sepertimana firman Allah SWT dalam 

surah Ali Imran ayat 92: 

يْطَانِ الرَّجِيمِ   اَعُوذُ باِللهِ مِنَ الشَّ

ءٖ فإَنَِّ  لبََِّۡ ٱلنَ تَنَالوُاْ  ا تُُبُِّونَۚ وَمَا تنُفقُِواْ مِن شََۡ َٰ تنُفقُِواْ مِمَّ َ ٱحَتََّّ  عَليِمٞ  ۦبهِِ  للَّّ
Maksudnya: “Kamu tidak sekali-kali akan dapat mencapai (hakikat) 

kebajikan dan kebaktian (yang sempurna) sebelum kamu dermakan 

sebahagian dari apa yang kamu sayangi. Dan sesuatu apa jua yang kamu 

dermakan, maka sesungguhnya Allah mengetahuinya”. 

Sidang Jumaat Yang Dirahmati Allah, 

Di negeri kita khususnya, Majlis Agama Islam Negeri Pulau Pinang 

(MAINPP) telah menyediakan satu alternatif kepada pelaksanaan ibadah 

waqaf yang berkonsepkan wakalah melalui dana waqaf Pulau Pinang. 

Sama ada melalui potongan gaji bulanan atau pembayaran secara atas 

talian. Wakalah bermaksud para penyumbang mewakilkan kepada Majlis 

Agama Islam untuk mewakafkan mana-mana harta kekal dengan niat 

kerana Allah Taala. Ini merupakan satu usaha untuk menggembeling 

kerjasama ummah untuk bersama-sama melaksanakan ibadah waqaf 

walau pada tahap manapun kemampuan ekonomi seseorang.  

Di samping itu, mesyuarat Majlis Agama Islam Pulau Pinang Bil 3/2018 

bertarikh 22 November 2018 telah memutuskan bahawa 10% daripada 

hasil kutipan Tabung Jumaat mingguan dari setiap masjid, hendaklah 

disalurkan secara bulanan kepada Tabung Wakaf Sumbangan Masjid 

yang telah ditubuhkan. Maka adalah menjadi tanggungjawab seluruh 

jawatankuasa kariah untuk melaksanakan amanah ini dengan sempurna.  

Mengengkari arahan ini akan menyebabkan mereka boleh dikenakan 

tindakan undang-undang mengikut Seksyen 9, Enakmen Kesalahan 

Jenayah Syariah (NEGERI PULAU PINANG) 1996. Seksyen ini 

memperuntukkan bahawa: “Mana-mana orang yang bertindak dengan cara 

yang menghina pihak berkuasa agama atau mengingkari, melanggar atau 

mempertikaikan perintah atau arahan Yang Di-Pertuan Agong sebagai 

Ketua Agama Islam, Majlis atau Mufti, yang dinyatakan atau diberikan 

melalui fatwa, adalah melakukan suatu kesalahan. Jika disabitkan 

kesalahan, boleh didenda tidak melebihi tiga ribu ringgit atau dipenjarakan 

selama tempoh tidak melebihi dua tahun atau kedua-duanya.” 

Justeru marilah kita infaqkan sedikit rezeki yang ada. Secara tidak 

langsung jemaah yang menghulurkan derma setiap kali solat Jumaat, akan 

berkongsi saham waqaf yang berkekalan manfaatnya hingga ke hari 

akhirat. Diriwayatkan dari Abu Hurairah, Rasulullah صلى الله عليه وسلم bersabda: 

 ا ذَِا مَاتَ ابْنُ ا دَمَ انقَْطَعَ عَنْهُ عَمَلهُُ ا لَِّا مِنْ ثَلَاثٍ:

 ﴾رَوَاهُ مُسْلِم  ﴿عِلْمٍ يُنْتَفَعُ بهِِ، اوَْ وَلدٍَ صَالحٍِ يَدْعُو لَهُ.  وْ صَدَقَةٍ جَاريَِةٍ، اَ 
 

Yang bermaksud: “Apabila seorang hamba meninggal dunia, maka 

terputuslah darinya amalnya kecuali dari Tiga perkara iaitu sedekah jariah, 

ilmu yang diambil manfaatnya, anak soleh yang mendoakannya”. (Hadis 

Riwayat Muslim) 

Sidang Jumaat Yang Dirahmati Allah, 

Pada saat yang penuh barakah ini marilah kita berselawat ke atas nabi 

Muhammad SAW yang membawa petunjuk dan rahmat kepada kita 

sekalian sepertimana perintah Allah dalam surah Al-Ahzab, ayat 56: 

يْطَانِ الرَّجِيْمِ اَعُوْذُ باِللَّ     هِ مِنَ الشَّ
َ  إنَِّ  ٰٓئكَِتَهُ  ٱللَّّ ۚ يصَُلُّونَ عََلَ  ۥوَمَلَ ِ ا ٱلنَّبِ 

َ
ه
ُّ
ي
َ
أ
َٰٓ  
َ
ِينَ  ي   ءَامَنُواْ صَلُّواْ عَليَۡهِ وسََل مُِواْ تسَۡليِمًا  ٱلََّّ

  

“Sesungguhnya Allah dan malaikat-Nya berselawat kepada Nabi 

Muhammad صلى الله عليه وسلم wahai orang yang beriman, berselawatlah kamu kepadanya 

serta ucapkanlah salam sejahtera dengan penghormatan yang 

sepenuhnya”. 

دِناَ  دٍ وَعَلَى ا لِ سَيِّ دِناَ مُحَمَّ دٍ. كَمَاالَلهُّمَّ صَلِّ وَسَلِّمْ وَبَارِكْ عَلَى سَيِّ صَلَّيْتَ  مُحَمَّ
دِناَ ا بِْرَاهِيْمَ فِي العَْالمَِيْنَ ا نَِّكَ حَمِيْ  دِناَ ا بِْرَاهِيْمَ وَعَلَى ا لِ سَيِّ د  وَسَلَّمْتَ وَبَارَكْتَ عَلَى سَيِّ

 مَجِيْد .

 احَْيَاءِ مِنْهُمْ وَالْامَْوَاتِ.الْ  الَلهُّمَّ اغْفِرْ للِْمُسْلمِِيْنَ وَالْمُسْلمَِاتِ وَالمُْؤْمِنِيْنَ وَالمُْؤْمِنَاتِ 
 يَا برَِحْمَتكَِ  اجْتِنَابَهُ، وَارْزُقْنَا بَاطِلاً  البَْاطِلَ  وَارَنِاَ التِّبَاعَةَ  وَارْزُقْنَا حَقّاً  الحَْقَّ  ارَنِاَاللَّهُمَّ 
  .الرَّاحِمِيْنَ  ارَْحَمَ 

Ya Allah, kami mohon kehadrat-Mu, mantapkanlah pegangan kami 

menurut ajaran Ahli Sunnah Waljamaah, dan peliharalah kami daripada 

amalan dan akidah yang menyeleweng dan sesat. 

Ya Allah, bukakanlah hati kami untuk mendirikan solat fardhu lima waktu, 

menunaikan zakat dan kefardhuan yang lain. Berkatilah hidup orang yang 

melaksanakan zakat dan menyayangi fakir miskin, serta mereka yang 

menginfakkan harta untuk Dana Wakaf Pulau Pinang dengan ganjaran 

pahala yang berkekalan hingga ke akhir hayat. 

 

كِيْنَةَ وَ  لامََةَ وَالْعَافِيَةَ عَلَى مَلكِِنَا، كباوه دولي يڠ مها موليا   الَلهُّمَّ انَزِْلِ الرَّحْمَةَ وَالسَّ السَّ
يْن -سري ڤادوك باڬيندا يڠ دڤرتوان اڬوڠ ك لْطَانْ عَبْدُ اللَّه رعَِايَةُ الدِّ انم بلس، الَسُّ

وكذلك  اِللَّه،الَمُْصْطَفَى باِللَّه شَاه ابِْنِ المَرْحُوم سُلْطَانْ حَاجِ احَْمَدْ شَاه الَمُْسْتَعِيْن ب
مولانا توان يڠ تراوتاما تون داتوء سري اوتاما دكتور حاج عبد الرحمن بن حاج عباس 

 .يڠ دڤرتوا نكري ڤولاو ڤينڠ
 

نيَْا حَسَنَةً وَفِي الا خِرَةِ حَسَنَةً وَقِنَا عَذَابَ النَّارِ.  ربَّنَا ا تنَِا فِي الدُّ

حْسَانِ وَايِْتَا ءِ ذِيْ القُْرْبَى وَيَنْهَى عَنِ الْفَحْشَاءِ  عِبَادَ اللَّهِ ! ا نَِّ اللَّهَ يَا مُْرُ باِلعَْدْلِ وَالْا 
لىَ وَالمُْنْكَرِ وَالبَْغْيِ، يَعِظُكُمْ لعََلَّكُمْ تَذَكَّرُوْنَ. فَاذْكرُُوْا اللَّهَ العَْظِيْمَ يَذْكرُْكمُْ وَاشْكُرُوْا عَ 

 مِهِ يَزِدْكمُْ وَاسْالَوُْهُ مِنْ فضَْلهِِ يُعْطِكُمْ وَلذَِكْرُ اللَّهِ اكَْبَرُ وَاللَّهُ يَعْلَمُ مَا تَصْنَعُوْنَ.نعَِ 


